
navale na njih oko poiovine III. vijeka prije Hrista istocnogermanski 
B a s t a m i  pokorivsi sebi krajeve izmedu Karpata, Dnjestra i Buga, 
gdje su se odigrali prvi nam u historiji zajamceni bojevi izmedu 
Slovena i Germana. Poslije Bastarnà, koji se preselise na Balkanski 
poluotok, zavladase u jos jacoj mjeri zakarpatskim Slovenima G o t i  
(u III. vijeku poslije Hrista), a kad njihove obje drzavne organizacije 
razvale H u n i, dospje jedan dio Slovena pod njihovu vlast (oko 375. 
po Hr.). Tim se dogadajem svrsava tamno doba slovenskoga prazi- 
vota i zacinje se historijsko, a s njime i poceci juznoslovenskoga 
kretanja iz pradomovine na jugozapad. Ali prije nego li obratimo 
paznju nasu na prodiranje Juznih Slovena na Balkanski poluotok, 
nuzno je, da se upoznamo s tadanjim njihovim unutarnjim zivotom.

Kultura starih Juznih Slovena. Stari Juzni Sloveni bijahu svi 
krupni i visoki, a crvenkaste kose. Taj krepki tjelesni ustroj pun 
zdravlja cinio ih je podobnima, da su lako podnosili svaku nepogodu 
vremena kao i oskudicu hrane (kad je to trebalo da bude) i pomanj- 
kanje valjana odijela. Hranili su se svim poljskim plodovima, ribom 
i mesom divljaci, kao i svih domacih zivotinja, a pili su mlijeko, 
medovinu i pivo svareno od jecma. Inace su zivjeli priprosto i 
jednostavno u drvenim domovima, u kojima je bilo i raznog po- 
kuctva. Oko doma sirio se vrt i dvor (dvoriste) sa zgradama za 
stoku, zvanima: hlevina, staja i kotac, pa uljanik s rojevima bucnih 
pcela.

Obicaje i privatni zivot njihov crtaju nasi izvori ponajvise po- 
voljno. Stari Juzni Sloveni bijahu tihi i marljivi baveci se ponajradije 
ratarstvom i stocarstvom, ma da se ne da zatajiti, da su u prilikama 
znali biti divlji i okrutni. Narocito im hvale gostoljubivost, koja je 
gdjekad prelazila u rasipnost. Kao osobitu krepost njihovu vrijedi 
pomenuti cist im bracni zivot, ponajvise u jednozenstvu, uz pre- 
rijetku vjernost zena, kojih je polozaj u slovenskom drustvu uopce 
bio mnogo povoljniji, nego li kod drugih naroda. Cini se, da drugi 
brak nije bio u obicaju, pa otale i njihova dobrovoljna smrt po mu- 
.zevljevoj. No kolikogod bjese polozaj zene cijenjen u drustvu, ipak 
je ona bila bez prava ; nevjesta se naime sticala kupom ili otmicom. 
Pored ovih svijetlih strana slovenskoga drevnoga zivota znamo jos 
i za neke tamne. Teska nesloga i svada tocila ih je oduvjek, sto za 
njih znamo, a konacno bjese i veliko zio prekomjerna odanosi picu.

Dok su Juzni Sloveni zivjeli u zajednici s drugim Slovenima, 
njihovo se drustveno uredenje nije razlikovalo od uredenja ostalih :


